
b . s":f; ... encheminez vers Mmes Pays-Bas ; fiais ne scais si entre itelles sera aussi ce que
2 concerne Gheldres et Frize.

x Aiant veu la nomination que le marquis de Berghes vous a fait d'aucuns
E' gentilshommes qui luy sambliont & propos pour la charge du Quesnoy, je me
suis arresté sur le St de Goignyes (1), bien entendu toutesfois que il se déportera
de la charge de prévost de Mons, puisque cest office requérant (2), selon que
ay entendu du passé hors de voz lettres, résidence personnelle. Et comme
ledict de Tysnacq a laissé mes seaulx & Madrid, pour gaigner temps, vous
pourrez faire dépescher la commission dudict de Goignyes par-dela, et pour-
veoir 2 la charge de prévost de Mons de tel personnaige que vous samblera
mieulx convenir.

Au demouram‘, quant i ce que vous désirez savoir si, venant I'Empereur et
le roy de Bohéme & Aix, comme il y a apparence, pour la premiére coronation
dudict seigneur roy comme roy des Romains, mon inlention seroit que vous,
vous y (rouvissiez, il me semble trés-bien et enticrement nécessaire que vous
y alliez audict cas, la miculx accompaignée des scigneurs principaulx de mes
Pays-Bas que vous pourrez, pour congratuler, de ma part, audict S roy de
Bohéme, 4 son élection, et luy tesmoigner le grand plaisir ct contentement
que j'en rechois, comme de chose que, & la vérité, je désire singuliérement,
o ' tenant au mesme degré les affaires de Sa Majesté Impérialle et dudict seigneur
“ roy, son lils, mon frére, et de tous ceulx de leur maison comme les miennes
‘propres.

A tant, madame ma bonne sceur, nostre scigneur Dieu vous ait en sa
; saincte garde.

: Du bois de Segovia, le xi® jour de septembre 1562.

~

Yostre bon frére,
PHLE.
T . J. CouRTEWILLE.

(1) Antoine de Goignies ou Gongnics, chevalier. 11 était prévot de Mons depuis le mois de
‘décembre 1556,

3 (2) Sic.

CLXXXVI

[’IllLlPPE I ALA DUCHESSE DE PARME.
Bois nE SEGOVIE, 22 SEPTENDRE 1562.

Madame ma bonne saur, voyant 'Empereur, mon bon oncle, que le conte
de Luna, mon ambassadeur résident ordinairement vers Sa Majesté, se par-
toit vers le concille, et que par ainsi sa courl demouroit sans ambassadeur
de ma part, désirant bien fort que j'y cusse du moins ung a la diette que se
doibt tenir au xx¢ du mois prochain a I rancforl, oa se traitera de I'élection du
roy de Bohéme, son filz, mon beau-frére, m'a faict escripre par ledict conte
que je luy ferois plaisir d'envoyer quelqu'ung audict Francfort, chargé de
faire_tous meilleurs offices possibles vers les dlecteurs pour le bon enchemi-
nement de I'affaire. Et m'estant icelluy autant a cear comme les miens pro-
pres, comme je vous ay escript dernicrement, je me suis résolu de m’y
employer en toul c¢ que je pourray, ¢t 'y envoyer quelque personnaige de
mes Pays-Bas. Puar ou je vous requicts d'adyiser el penset qui sera plus 2
propos & ceste charge, et sur la qualité de Pambassade qu'il’ vous sembleroit
mieulx convenable en telle matiére pour.lous respectz, cl mesmes s'il vous
semblera assez que ladicte charge se donne & quelque personnaige de moyentie
qualité et telle comme si P'on luy vouloit faire résider pour ambassadeur
ordinaire, ou ¢'il scra miealx d'y envoyer quelque personnaigc de plus grande

qualité, accompaigné selon que pourrez adviser, pour plus d’authorisation de
ladicte ambassade et donner plus de contentement ausdicts seignears limpe-
3s enlierement &

reur et roy, et plus de chaleur aux aultres : dont je me reme

vous. Et ay voulu despescher ce mot pour gaigner Lemps, afin que vous puis-
siez délibérer et en résouldre, ct que celluy que vous y-aurez dénommé de
ma part ait loisir de s'appresler c¢ pendant que VOUS forez dresser son instruc-
tion, et moy icy les leures de crédence ausdicts électeurs, lesquelles vous
feray envoyer par le premicr, avee toul ce que davantaige restera 3 despes-
cher, de ce costel, au mesme effcet. Et pourrez déclarer & celluy que vous
dénommerez qu’il m'y fera plaisir ct service agréable de s’y employer. Bien

vous aye-je voulu dire qu’il me sembleroit miculx de non y employer les
princes d'Oranges ny Gavres, comme, selon le temps, leur présence est tant
nécessaire auprés de vous. A lant, madame ma bonne seur, Nostre-Seigneur
vous ait en sa saincle garde.
Du bosco de Segovia, le xxue de septembre 1562.
' Vostre bon frére,
PHLE.
J. CouRTEWILLE.

Quant aux fraiz qu’il conviendra faire pour ladicte ambassade, en m’'adver-
tissant combien ilz monteront, j'y feray satisfaire. Et sera bien que aiez regard
que, selon la qualit¢ de 'ambassade, la despence soit la moindre que faire se
pourra.

CLXXXIX
PHILIPPE 11 A LA DUCHESSE DE PARME.
Mabrin, 9 OcroBRE 1562.

Madame ma bonne sceur, vous aurez veu ce que je vous escripviz dernié-
remenl, du bois de Segovia, sur voz lettres du wi® et xi® d’aoust, depuis
lesquelles j'ay aussi reccu aultres vostres de la fin du mesme mois, ot je

~ respondray par ceste.

Et présupposant que vous aurez receu toutes mes précédentes, ou par voye
de la mer ou par terre, car je les ay fait tenir par deux costelz, je n’useray
icy d'aultre redicte. Bien vous veulx-je dire que je congnoys trés-bien que
ma présence par dela soit trés-requise, et me seroit grand plaisir que les
affaires de mes aultres pays et Estalz comportassent que je y peusse incontinent
aller ; mais iceulx ne souffrent point tousjours que je me esloigne ct aille ou
je vouldroye. ' ' '

. II'v’y a que respondre quant a la demande que vous avez faicte aux eslalz,

alin qu'ilz donnissent leur crédit et obligation pour, survenant quelque soub-
dain besoing, vous en povoir ayder, sinon que jactendray le succéz. '

- Il me desplaist bien, comme & vous, que ces trois années soient coulées sans
que Fon aye eu moyen de faire, pour la fortiffication et munition des frontiéres,
ce que fit eslé requis; et puisque I'on n’y peult ce que Pon vouldroit, vous
faictes trés-bien d’y faire ce que I'on y peult, comme vous m’escripvez par
vostredicte lettre avoir fait.

- Jactendray aussi ce que succédera de la négociation de mon cousin le
prince d'Oranges et du trésorier Schelz, que vous m’escripvez avoir envoyé au
Bois-le-Duc pour ’encheminement des aydes; et ay regret que ceste négocia-
tion aille tant & la longue : mais j'espére en avoir bientost bonne yssue, et scay
bien que vous n’y avez riens oublyé de vostre costel.

J'actens avec grand désir I'advis qu'auront donné ceulx de mon conseil en
Brabant, que vous lcur aviez demandé itérativement, sur la requeste des eslatz
Prétendans esire oyz en justice, avecq le vostre sur le tout, pour le désir que
Jé ne puis délaisser d’avoir que une chose tant bonne, tant saincte et tant
requise au temps qui court s'effectue avecq I'accélération que convient.

Mes ambassadeurs qui sont en France et Angleterre m’advertissent ordi-
nairement de ce que passe en chascun costel : par quoy n'est besoing que
vous vous mectiez en paine de m'escripre le mesme. Kt tenant qu'ilz vous
correspondent aussi i loutes occasions, pour la mesme raison ne me samble-il
requis de vous advertir d’icy de cc que touche  leur négociation; seullement
que vous avez faict une trés-bonne ceuvre d’empescher, en Anvers, par les
moyens que vous m’escripvez, que la royne d’Angleterre ne y a trouvé le crédit
qu'elle s'imaginoil, puisqu'il est si noloire-qu’elle prend but de 'employer a
sl mauvaise fin. Lt pour cela ne sera-il que bien de traverser la practicque
qu’elle y pourroit avoir pour lever argent, le plus que vous pourrez, et gle
continuer aussi tous offices possibles pour mectre difficulté au secours que le
prince de Condey et autres sugectz de France rebelles attendent d’Allemaigne
contre leur roy, mon beau-frére.

La conclusion que vous avez prinse sur 'envoi de quelque conseillier devers
Empereur, pour le différend d’entre ceulx de Coullongne et le siear de
Hurdi, m’a samblé trés-bien.

Quant a I'évesque de Tournay, qui désireroit  ceste heure que la prévosté

de Lille, a laquelle j’avois nomm¢ son coadjuteur 2 sa requesle, se réservast
pour luy-mesmes, soubz espoir qu’il a conceu depuis de povoir oblenir union
pour sa vye de ladicte prévosté avec son éveschié, attendu que la premiére
intention estoit de luy faire avoir ladicte prévosté, pour récompense de I'in-
térest qu'il recepvroit de I'érection des nouvelles éveschiés, je suis conlent
qu’au cas qu’il puist obtenir ladicte union, I'on luy en donne de ma part les
despesches nécessaires, bien entendu loutesfois que ce ne soit que pour sa vye,
comme dessus.

La dilligence que s’est faicte en Anvers pour obvyer & tous inconvéniens
que y pourroient advenir a 'occasion des huguenaulx qui se y retirent, m’a
samblé trés-bien, et mesmes I'édict qui y a esté faict a couleur de la peste,
estant ceste nouvelle secte telle que 'on la peult bien nommer peste et comme
de telle se garder : & quoy je vous requiers de continuer les dilligences dont
vous avez lousjours usé.

J’ay veu le verbal des commissaires ayans naguaires esté employez, pour
les affaires de la religion, a Vallenchiennes. Et me confiant que I'on y aura
fait tout ce que aura esté possible, je ne vous diray davantaige que de vous
recommander le soing accoustumé, et mesmes pour, si aucuns des réfugez
relournent, les. faire appréhender et chastier sclon I'exigence du cas, a
I'exemple d’autres. Ung point 'y a audiet verbal ‘que jay remarqué, assavoir
la contenance qu’ont tenu les obstinez exécutez, chantant en publicque tant que
I’alaine leur a duré : que m’a samblé chose de trés-mauvais exemple, et dont
plusieurs simples se pourriont scandalizer et laisser séduire. Et me souve-
nant que autresfois, en Angleterre, moy y cstant, I'on usa en choses sam-
blables de leur mectre ung baillon ou autre chose dedens la bouche, pour leur
empescher de parler, j’ay pensé s'il seroit mal de faire le mesme de ceulx qui
d’icy en avant s’exéeuteront obstinez. Et toutesfois, comme peult-estre il y aura
aulres respeciz, je vous laisse considérer si ce mis en avant sera a propoz, ou
quel autre expédient se pourroit trouver, remectant @ vous d'en faire user
comme vous verrez mieulx convenir. ‘

La ville de Flessinghes est de telle importance pour mes Pays-Bas, que
vous avez trés-grande raison de désirer qu’elle fat mise en mes mains, et non
en mains de quelque particulier, voires et deust-on vendre quelque autre
piéche miesne ailleurs : par quoy ce me sera plaisir que vous ayez I'eeuil au

guel, selon que les occasions s’y addonneront. Et attens ce que vous m’escrip-
verez davantaige de ce que aura esté praticqué avecq les inhabitans de ladicte
ville.

Quant aux abbayes de Sainct-Michel en Anvers et d'Echternach, j'ay remis
la disposition de celle de Sainct-Michel pour une aultre fois, selon que je vous

ay escript par mes dernicres; et au regard de celle d'Echternach, puisque,

par le rapport du docteur Keck, vous trouvez qu’il n’y a estoffe en la maison
pour choisir un prélat successeur, je suis bien de vostre advis d’en choisir
ung ailleurs, soit de I'abbaye de Sainct-Paul & Utrecht, ou de celle d'Egmonde
en Hollande : ce que vous pouvez faire, prenant toulesfois esgard que, trou-
vant les personaiges égallement ydoines, 'on préfére celluy de I'abbaye
d’Egmonde, qui, par la derniére information lorsqu'elle fut vacquante, fut
trouvé des plus qualifiez et ydoines pour succider a icelle, puisque, par
Fincorporation dicelle abbaye # la nouvelle éveschié¢ de Harlem, il a esté
fourclos de la dignité abbatialle, & laquelle autrement il estoit (aiilé d'estre le
plus advancé. Et a ce propos vous renvoye ladicte information avec Fadvis
des commissaires; et puisque le revenu dudict Echternach monte a environ
de cineq mil florins d'or par an, il me samble (si tant est que licitement J'y
puisse assigner pension) qu’elle poeult bien-porter en pension jusques a douze
cens florins d’or par an, laquelle je suis content que se réparte, au susdict
cas, une moiclié, assavoir six cens florins d’or, pour les enfans du seigneur
de ‘Berlaymont, et I'autre moictié¢ pour le frére du conte de Salm; et le
pourrez ainsi faire effectuer el ordonner au mesme cas.

Sur la poursuicte des héritiers du feu conte de Benthen et de Tekelbourg
pour la restitution de la terre de Linghen, n’y chiet responce que d’attendre
ce que par deld y aurez advisé. Cependant je feray escripre une lettre & Sa
Majesté Impérialle et autre au due de Brunswick, me remetiant a ce que ilz
entendront par vous; lesquelles iront avec le premier qui se despeschera aprés
ce courrier.

Vous avez trés-bien faict de ordonner derechief au seigneur de Dissey et
de la Villette, d’une pait, et & ceulx de Dole, d’une autre, qu'ilz se conduisent
paisiblement par ensamble et observent les ordonnances et résolutions précc-
dentes ; el si vous voyez qu'il soit besoing a I'advenir que je face quelque ulté-
rieur office de ma part, vous m’en pourrez adverlir.

1562,
4 Octobire.

J’ai veu ce que vous m’avez escript quant au différend du conte de Meghen
et ceulx de Licge, et espére que vous trouverez le moyen de conduire la chose
a quelque bon appoinctement.

Par mes lettres du xxi® de septembre dernier (1), vous ay adverly comme je
m’estoye résolu d’envoyer quelque ambassade de mes Pays-Bas a la prochaine
diette de Francfort, pour assister et [faire de ma part lous les offices servans
au bon encheminement de I'élection du roy de Bohéme & I'estat de roy des
Romains, et comme par le premier je vous envoyeroye les lettres de crédence
requises & ce propoz : ce que je faiz présentement. Et ont esté lesdicles lettres
despeschées en trois sortes, comme je n’ay sceu quel ny combien de person-
naiges vous aurcz choisy au mesme effect ; et pourrez faire remplir les blancqz
d’icelles selon la conclusion que vous aurez prinse.

Je suis aprés pour redespescher le seigneur de Monligny, par lequel je satis-
feray au surplus, ¢t mesmes a ce que dépend de sa charge.

A tant, madame ma bonne seeur, nostre seigneur Dieu vous ayt en sa
saincle garde.

De Madrid, le 1x¢ de octobre 1562.

Yostre bon frére,
PHLE.
J. COURTEWILLE.

De la main du Roi. .

Por andar despachando 4 Montagni, con quien os escriviré largo, no lo hago

agora, sino que deseo lener carlas vuestras, y saver buenas nuevas de vuestra
salud (2).

(1) Elles sont datéesdu x11 dans l'original. Voy. p. 851.

(2) » Comme je suis occupé i expédier Montigny, par lequel je vous écrirai au long, je ne
le fais pas maintenant, me bornant & vous dire que je désire recevoir des lettres de vous et
avoir de bonnes nouvelles de votre santé. «

CXGC

LA DUCHESSE DE PARME A PHILIPPE 1.
BRUXELLES, 16 OcToBRE 1562.

Monseigneur, j’ay, tant par les courricrs venuz par lerre comme par celluy
que Vostre Majest¢ avoit dépesché par mer, reced les letires dicelle, qu'il
lui a plen m’escripre, des premier, xvi° de juillet (1), v, 1x° d’aoust et x1¢ du
passé, et par icelles entendu la bonne disposition de Vostre Majesté, de la
royne et si entiére convalescence de monseigneur nostre prince : chose que
me donne autant de contentement el satisfaction comme Vostre Majesté le
peult elle-mesme considérer. Et ne puis nyer que la perplexité en laquelle,
avec trop de cause, Vostre Majesté s'est trouvée par l'indisposition de mondict
seigneur nostre prince, n'aye lrop légitimement donné occasion 2 icelle de
retarder les dépesches el responses sur cc que je lui ay escript. Et je consi-
dére assez, et aveeq trés-grand ressentement, les charges qui restent encoires
sur Vostre Majesté, au royaulme d’Espaigne, des guerres passces, que sont
esté longues, grandes et difficilles, et pour furnir ausquelles I'on a tiré large-
ment des royaulmes d’Espaigne : mais je supplic. & Vostre Majesté pardonner
4 'mon importunité continuelle, et voulloir considérer I'estat ou nous sommes
icy, les nécessitez dont a tous costelz nous sommes pressez, el que ce que lul
représente est pour son service el craincte que inconvénient n'en advienne,
et le regret que j'ay de veoir que le temps, pendant que I'on esten paix, se
perde, durant lequel Pon pourroit aysément pourveoir aux fortiffications des
frontiéres, de sorte que les voysins perdroient Iespoir de se povoir attacher
a ces pays.

Et je supplie & Vosire Majesté voulloir croire que
continuellement penser aux moyens que pourroient servir pour trouver
quelque chose dont I'on se puist ayder : mais la pluspart de ceulx qui se sont

icy nous ne délaissons de

(1) Nous avons une lettre du Roidu 17 (voy. p- 986), et nous n’en avons pas du 16 : mais

cette différence de date est probablcment le résultat d'une inadvertance du copiste.

excogitez depuis quelque temps viennent & se résouldre en riens, pour y estre
requis le consentement des estatz, pour obtenir lequel, aux termes oii nous
sommes, et se trouvans eult-mesmes chargez, aians tant souffert par lesdictes
derni¢res guerres, je ne voys tant plus, en l'absence de Vostre Majesté,
aucune apparence de riens obtenir. Et quand Fon leur mect en avant, pour
les persuader, les grandz deniers que, les guerres passces, I'on a tiré d'Es-
paigne et envoyé par deca, l'on les rend, par ce boult, plus difficilz, disant
clairement que, par la derniére guerre si longue, I'Espaigne n’a perdu le
commerce de France, ny 4 Rouan ny aultre part, ny a esié bruslée, saccaigée,
pillée et mangée, comme les pays de par degd, ny receu les dommaiges de
chevaulx et pionniers perduz, et que, jasoit Vostre Majesié v aye chargé el
vendu largement de son patrimoine, les Estatz de par dela que, comme dessus
est dit, sont esté soullaigez, n'ont pas contribué ny se sont chargez, ny
demeurent en arricre comme ceulx de par dech : doibgeant iceuls, oultre le
deu de Vostre Majesté et charges qu'elle a sur ses demaines, plusicurs millions
dont lesdicts estatz particuliers payent lintérest et n'achéveront de s'en
descharger en plusieurs années, et que, ce nonobstant, ilz se sont chargez,
pour ces trois ans, de la paye et entreténcment, oultre les mil chevaulx, de
plus de 1 mil piétons pour le sousténement et deffense de ces pays.

Ce que je diz seullement affin que Yosire Majesté entende que, aians iceulx
cesle opinion el fondée comme Vostre Majesté voyl et scait, et estans les
charges sur le plat pays grandes, 'on ne peult icy, pour quelque temps,
espérer grand’chose. Si est-ce toutesfois que I'on va et v rend-l'on faisant
continuellement tout le possible pour estudier sur lous- expédicns que se
peavent excogiler el que se meclent en avant. Et si a-I'on, pour ayder aux
fortiffications, usé du moyen de quelque petite lotherye et de vendition de
bledz qu’estoient encoires aux places, et de tout ce que I'on s'est peu imaginer
dont l'on puist tirer quelque chose & propoz : inais tout ce que s’y est peu faire,
est si peu qu'il ne mérite le mecire en considération, et si est en hazard de
tumber par terre tout ce que y est fait, i faulte de povoir continuer ce qui est
commencé, qui me cause ung incrédible regret, pour n'y povoir faire ce que je
vouldroys et ce que je voys il conviendroit au service de Vostre Majesté, bien,
sheurté et repoz de ces pays. Et jlaclendray aveeq désir la résolution que
Vostre Majesté prendra sur la charge du S de Monligny, espérant que, si de

ce qu'est venu des Indes Vostre Majesté tire quelque chose dont I'on se puisse
servir, qu'elle aura souvenance, comme clle a tousjours, de la nécessité de par
deca.

Je remerchic trés-humblement & Vostre Majesté le dépost des cent mil
escuz qu'il lui a pleu envoyer pour icy, el n'y aura faulte qu'il se conserve et
garde, sans y mettre la main, sinon au cas que Vostre Majest¢ spéciallement
commande. Et I'on est aprés pour traicter avecq les marchans, affin de s'asscu-
rer de la somme et se servir du crédit avant I'expiration de ce mois, si d'icy &
Ia Yostre Majesté n'envoye aultre expédient, combien que les marchands qui
en ont cu les nouvelles, ont haulsc le change pour Espaigne, de maniére qu'il
coustera grandement i Vostre Majesté; mais nous allons faisant ce que nous
povons pour, s'il est possible, v donner quelque remide, et mesmes venant
icy Vargent dois Espaigne, que seroit bien le plus grand prouflit de Vostre
Majesté.

Et pour autant que icelle a si grande expérience des choses de la guerre, et
congnoist_combien lost icelle somme en appreste seroit despendue, je lui
remelz derechicef en considération s'il ne seroit pas plus que nécessaire que
Vostre Majesté, si aucuncment elle peult, accroisse ce dépost, puisque, & ung
commencement de rompture, une boune somme peult quasi asseurer les. pa?rs,
ct la faulte d'icelle les perdre. Si est-ce que de cc que nous avons en main I'on
fera le miculx, si le cas advient qu'il soit de besoing, que Dieu ne veulle; et
pourle fuyr je feray de mon costel tout ee que me sera possible, évitant, & mon
povoir; d’en donner occasion ny aux sugeclz ny aux voysins. Et si Dieu
voulsist que les affaires de France puissent prendre le chemin 'd’asscurer
repoz, avecq conservation, au royaulme, dela religion et de l’o'béissancc du
roy trés-chresticn, j'espéreroye que cela serviroit aussi-poux: la quiétude, non-
seullement des pays de par degd, mais encoires pour I"aniversel de lOlEle l'a
chrestienté : remectant de donner plus particulier compte a Vostre Majesté,
sur ce que touche le fait des finances, aux lettres que g'eserivent par la voye
desdites finances.

Xt pour retourner & ce que concerne les troubles de Fr:ance, :
a Vosire Majesté sur ce que touche l'ayde accordée par icelle au roy (rés-
chrestien, il fault que, en préalable, je remerchye lrés-llumble,{nenl.Voslre
Majesté, tant en mon particulier que de tous ces seigneurs, ce qu il lui a pleu

et respondre

prendre de bonne part les considérations que P'on -y a tenues, pour non sam-
bler qu'il convint donner I'ayde en gens, ou, pour mieulx dire, pour-avoir
trouvé que, estans les choses és termes qu’elles se retreuvent, il estoit impos-
sible le mettre & exécution, et mesmes que ce des bendes eust peu venir en
temps, pour la longue el incertaine négociation qu'il eust fallu tenir avecq les
estatz et I'impossibilité d’avoir des Allemans, voyres et le danger que, les
ayant en.France, le propre royaulme de France en eust peu recepvoir, el
peult-estre encores la religion, selon que I'on voyd qu'ilz se trouvent la serviz
de ceulx que les contes ringrave et Rogendorff y ont menez : que fut bien esté
au-dehors et entiéremeut contre le but et intention de Vostre Majesté, qu’est,
comme icelle I'ha si clairement déclairé par ses letires, d’ayder avecq effect el
pour le sousténement de la religion, et renger a obéissance les sugeciz rebelles
du roy trés-chrestien. .

Et se peult Vostre Majesté asseurer que de ce costel s'enchemineront toutes
choses au but et intention que Vostredicte Majesté y prétend, aulant que le
repoz de ces pays pourra comporter : & quoy je scay que Vostre Majesté, quoy
qu’icelle escripve, veult que I'on aye principalle considération; et ainsi 'a-elle
déclairé souffisamment, disant les causes pour lesquelles clle s’estoit déter-
minée au secours, que furent celles que nous meurent @ donner ledict secours
en argent, et en si grosse somme, au-temps-qu’il sambloit que, & faulte de ce,
la royne mére et aucuns de son conseil eussent prins occasion de venir &
quelque appoinctement préjudiciable a la religion. Et, aiant entendn ce que
Vostre Majesté m’en escripl par ses dernicres, en conséquence de ce que le
duc d’'Alve a respondu, de la part d'icelle, & I'ambassadeur dudict seigneur
roy tres-chrestien, j’auray regard de compartir la somme des trois mois, selon
que je congnois estre sa volunt¢, el que icelle serve pour qui prendra le parti
de la religion et selon I'intention d’icelle; et en cas d'accord se tiendront
les deniers, comme Vostre Majesté le commande, et n’y aura faulte de ce
costel de, a Peffect susdict, tenir avecq lesdicts Francois toule bonne et
entiére correspondence, comme jusques 4 oyres l'on a fait et Vostre Majesté
I'aura entendu par mes lettres, et que A ceste fin se feist 'office par le moyen
de son ambassadeur, I'évesque de la Quadra, pour dissuader & la royne d’An-
gleterre se mesler en faveur des rebelles. Et m’a esté plaisir singulier de veoir
que Vostre Majesté 'aye trouvé bon, el que, de son costel, elle aye fait faire

officc au mesme effect, tant cxprés, sur lequel Vostre Majesté aura cu la
responce que ladicte royne a donné audict de la Quadra. Nonobstant laquelle,
jusques & oyres, l'on n’a adverlissement que aucuns Anglois soient descenduz
en France. : :

Bicn est-il vray, comme Vostre Majesté I'aura entendu par les lettres de
sondict ambassadeur, qu’elle fait bruyct, esquippe navires, liéve gens et en a
‘embarqué aucuns, et déclaire assez en toutes choses combien il luy poise (1)
que le roy trés-chrestien ne-permecte i ses sugeclz de vivre, en ce de la
religion, comme en Angleterre; et en parle si résoluement et aveeq si peu de
respect allendroict de Vostre Majesté, de France el de (lous autres, que,
aprés s'estre débatu au conseil s'il conviendroit envoyer d’icy personnaige

_ exprés, avec les lettres de Vostre Majesté, pour renouveller I'office, s’estant le

tout débatu, il a samblé que si, pour I'office que Vostre Majesté a ja fail, elle
ne s'en depporte, aussi ne feroit-clle pour celluy que I'on feroit d'icy; et ne
semble-il, comme Vostre Majesté aura veu, qu'elle prengne de si bonne part
les remonstrances que d’icy Pon lui peult faire, ains que, au contraire, plus
tost elle se aigrit. Et d’y envoyer personnaige de moyenne faille, oultre ce
que ce fit esté en aucune maniére faire tort audict ambassadeur, eclle n'en
eust tenu comple, et ung seignear de qualité; ne it esté si tost prest comm'il
estoit requis en temps que I'on avoit nouvelles que les gens s'embarquoient, el
si eust cousté le voyaige 2 Vostre Majeslé bien chicr; et 'si ce fit csté sans
effect, eust causé partout trop plus grande desréputation et peult-cstre donné
occasion & plus allérer les affaires. Par ot 'on s'est résolu & la seconde partie
des letires de Vostre Majesté, qu’a esté d'envoyer scs lettres & sondict ambas-
sadeur, et de lui escripre ce que Vostre Majesté verra par la copie (2); et
selon la responce et advertissement qu'il donnera, I'on regardera si de ce costel
Pon pourra faire davantaige que puist servir.

Et affin que Vostre Majesté voye que, pour favoriser la cause, I'on nob-
“mecte ‘riens de ce costel, oultre cc que ja j'avoye donné passe-port pour
les xxvm escuz levez en Anvers, en comple du secours que donne Sa Sainctete,
et nonobstant cela et les cincquante mil escuz que pour Vostre Majesté se y

(1) Poise, pése.
(2) Nous n’avons pas cette lettre.
1. 4 4

fhe
16 Octubive.

woye  sontaussi levez, et samblablement aultres xxv mil du secours que la seigneu-
rie de Venize a accordé, qu’a faict U'estroictesse en la Bourse d’Anvers que
Vostre Majesté entendra, si est-ce que, aiant estd requise de nouveau du
S de la Forest, avecq lettres de la royne mére, consentir aultre passe-port de
“samblables cincquante mil escuz venans du prest du duc de Florence, je n'y
-ay fait difficulté quelconque, et de sorte que la-royne monstre par ses lettres,
comme Vostre Majesté verra par les copies (1), et aussi fait le S de la
Forest (2), tout grand contentement de ce que se fait de ce costel, et mesmes
que I'on leur a aussi donné passe-port pour armes et munitions, quand ilz en
ont eu de besoing. Et yrons tousjours suyvant le mesme chemin, tenant en
toutes noz actions nostre but & ce que nous avons entendu estre I'intention de

~ Vostre Majesté. o
Tous les évesques ja mis en possession vont continuant de faire le mieulx
quilz peuvent. Et comme chascun ne gouste en ces pays ceste érection- des
nouvelles éveschiez, il n’y a jamais faulte de quelcun qui calumpnie; et aussi,
- comm’il advient ordinairement, mectant les choses en exécution a ceste heure
' ' ‘ a4 ung coslel, maintenant 3 ung aultre, surviennent difficultez, lesquelles,
. encoires que avec grande paine, 'on va accomodant, évitant d’en donner
% _ traveil a Vostre Majesté en ce que se peult excuser ; et vont les choses jusques
- & oyres aux autres pays, fors . que Brabant, assez gracieusement, hormis que
monsieur de Liége et ses archidiacres contredisent tousjours bien fort ce en
. . quoy, és pays qui soulloient esire de la jurisdiction dudict Liége, I'évesque
v in de Namur s’entremect, prétendant que, a couleur des lettres que Sa Majesté
: Impérialle leur deust avoir escript, et pour 'appellation qu’ilz ont interposée,
I'ont deust suspendre loute exéculion jusques & ce que avecq lui et aultres
évesques intéressez I'on eust traicté par le moyen de Sa Majesté lmpérialle.
Et je respondz sans voulloir aller en arriére de I'exécution commencée, me
fondant sur le commandement de Vostre Majesté si exprés, le remectant a

- (1) On trouvera, sub 4, la lettre de Catherine de Médicis.

P (2) Dans sa lettre, Bochetel (seigneur de la Forest), aprés avoir répété, en substance, le
contenu de la lettre de la reine mére, dit: » J’ay, au surplus, Madame, commandement
» exprés de remercier bien fort Vostre Altése du soing et grande dilligence qu’elle a employé
» pour faire tenir les cinquante mille escuz dont le roy catholique a faict prest cy-devant &
« Leurs Majestez : ce que je faictz aussi, Madame, de tant que je puis.... »

icelle, pour m’en démesler icy, tant envers eulx que pour le respect de
ceulx qui par dech ne trouvent fort bon cecy des éveschiés, et affin. que
la chose vienne plus auctorisée de la main d'icelle, m’offrant tousjours
preste d’entendre déz maintenant 2 ce qu'ilz vouldront pour accommoder
ce de la récompense : en quoy, s'ilz v veullent entendre, j'ensuyvray ce
que Vostre Majesté m’en a escript. Et verra icelle I'inslance que maintenant
fn’en fait ledict de Liége et la responce que lui ay fait, par les copies y
Joinctes {1). -

Quant & Brabant, nous sommes tousjours aux mesmes termes, et Vostre

~Majesté aura veu, par la copie que lui a esté envoyée, ce que le chancellier

et ceulx du conseil audict Brabant m’avoient respondu sur ce que Javois
demands leur advis sur ld requeste desdicts estatz. Depuis, je leur feiz ren-
charge, pour avoir advis plus particulier, en la forme que Vostre Majesté
verra par la copie (2). Et mainténant, aprés avoir longuement attendu, ilz me
respondent ce que Vostre Majesté verra, que n’est nullement pour satisfaire

& ce que je désirois entendre d’eulx, pour aprés povoir donner mon advis &

“Vostre Majesté. Par ot me délibére leur faire nouvelle réplicque (3), -pour tirer
d’eulx plus d’esclarcissement et les presser affin que ce soit tost, quoyque
les estatz ne peuvent imputer. ceste dilation & Vostre Majesté, comme scai-
chans trés-bien que encores n’y ont satisfait lesdicts de Brabant. Et vouldrois
toutesfois que le tout fit bien résolu, afin que V'on yoye ey-aprés sil y aura
moyen de persuader lesdicts eslatz a s'accommoder en cecy au désir de Vostre
Majesté. -

J’espéroie 'que ceulx d’Anvers, avant que dépescher leur courrier sur le

fait du siége épiscopal que Vostre Majesté veult meltre celle part, me com-~

municqueroient la responce que par icelluy ilz ont fait & leurs députez : mais
. : o X . o 3= ’
ilz ne m’en ont fait samblant quelconque jusques a maintenant; ct s ilz m’en
’ . . ’ S
déclairent quelque chose, sclon ce que ce sera, je regarderay d’en escripre

mon advis, conforme & ce qu’elle demande.
Les affaires de la religion ne peuvent pas aller si bien que je vouldroie,

(1) Voir, sub B, la lettre de la duchesse de Parme a 'évéque, du 10 octobre 1562,

(2) Voy. p. 321.

(3) Ou trouvera, sub C, la réponse du conseil de Brabant et la réplique de la duchesse.

1362
16 Octobre.

pour estre tout le monde tant esbranlé en ceste saison, & I'occasion de ce que
passe en France et les nouvelles que viennent journcllement, différentes, et
de France et d’Allemaigne, dont Pon ne peult empescher que les gens ne
parlent, ct selon leurs humeurs et fantaisies, et qu'icelles ne soient bonnes oun
mauvaises aux perciaux (1). Si est-ce que, grices 4 Dicu, je ne vois personne
de ces seigneurs ny autres principaulx de la noblesse qui se monstrent autres
qu’il ne convient : qu'est Fung des grands biens qu'avons par deci, car si (que
Dieu ne veulle) aucun se déclairoit déprave, je craindrois grandement qu'il
en succédast inconvenient tel que Vostre Majesté ne y sgauroit jamais 3
temps remédier. Et pourtant fault-il user de grande moderation, pour non
altérer les choses, sans toulesfois riens dclaisser a faire de ce que se peull.
Quant & ce qu'est pass¢ @ Vallenciennes, Vostre Majeste aura eu, par le
verbal (2), si particulier advertissement, que plus ne se pourroit; ct certes
J'eusse bien désir¢ que tout fut passé de sorte que Vostre Majesté cust eu plus
de contentement qu'elle démonsire. d'espére que le nouveau prévost-le-conte
fera tout debvoir possible, ne se délaissant de I'en ramentevoir; et F'on verra
si les ordonnances et provisions que l'on y a donné pourront servir pour
doulcement remédier le tout, puisque I'on n'a eu moyen d'y prendre plus
résolu et déterminé remide; et le marquis de Berghes, qu'est icy, m'a dit de
voulloir proposer aucunes choses au conseil, servans & ce de Vallenciennes.
J'entendray ce que ce sera; et si c'est chose & quoy je puisse pourveoir, je y
satisferay, ct si elle [est] d'importance, en advertiray Vostre Majesté.
Quant a Tournay, ores que I'on y a faict faire, lorsque, I'année passée, les
commissaires y furent, lout ce que l'on avoil icy trouvé convenir, pour
éviter (3) que les hérésies y fussent extirpées, donnans lesdicts commissaires,
a leur parlement de dés la, amples ordonnances et instructions a ceulx du
magistrat ad ce que, pour obvicr & toutles presches et conventicles, aussy de
ce que y restoit de petilte importance achever, ilz dcbvoient faire, et recom-
mandant singulicrement la vigillation (4) en cest endroit, dont du tout parti-

(1) Perciauz, partiaux.
(2) Voy. p. 339, note 1.
(3)_Sic.

(4) Vigillation, vigilance.

culicrement Vostre Majesté a csté advertye, sy est-ce que, de nouveau,
assavoir le ... (1) jour du mois passé, fut descouvert ung conventicle et
assemblée, a4 demye-licue dudict Tournay, en laquelle se trouvarent bien
Jusques au nombre de 4 ou 5 cens personnes, et dont adverty le St de Moulle-
bais, lieutenant du St de Montigny au chasteau illecq, alla, avee la garnison
dudict chasteau et ceulx du serment de ladicte ville, pour atirapper lesdicts
conventiculans, ct les surprint sy bien a point que ilz en prindrent prison-
niers le nombre de quarante-deux on quarante-trois. Mais, retournans avee
iceulx vers ladicte ville, au moyen qu'ilz n'estoient assez en grand nombre
pour garder tant de gens, cn sont esté rescoux, par aulcuns du poeuple qui
furent aux portes de la ville pour veoir cc qu’y passoit, le nombre de dix-
sept.

Et m'estans venues ces nouvelles, je m'en trouvay aultant en paine que
d'aultres quy me polroient venir, ct tant plus en cesle saison, escripvant
soudain audict licutenant, i ceulx du bailliage, du clergic et de la ville, de
chascun_respectivement mettre en tout debvoir pour, faisant dresser procés
ausdicts conventiculans et ceulx quy se trouveroient pugnissables, enfonsser
aussy, tout le possible, ceulx qui avoient faict ladicte rescourse. Et depuis
m'ont adverty que, ayans examincz cenlx qu'ilz tenoient prisonniers, v avoit
entre iceuls beaucop de simples gens et femmes, ‘mais, entre: aultres, ung
quy faisoit I'oflice de prédicant, duquel je tiengz que; sur-les lettres que leur
ay ‘eseript, ilz auront faict la justice. Et ne délaisseray d'advertir” Voslr.e
Majesté de ce qui passcra plus avant sur cecy; et me desplaist que ce ne soit
de chose quy luy donnast plus de contentement. Mais, pour le maintien des
hughenaux de France, ces pays, quy en sont sy voisins (2), oultre ce que
beaucoup, en estans nalifz, sont corrompuz, je crains que nous aurons tous-
jours assez affaire pour curer le mal quy en divers cndroilz,_comn?c.]a souvent
Je I'ay escript et mesmes cncoires touché icy-dessus, a prins originc. Etag
west-quarticr de Flandres s'est aussy en plain jour faict une presche publicque,
en laquelle se sont trouvez deus ou (rois ccns personncs embaslonnez; cl

(1) En blanc dans 1a minute.
(2) On remarquera que cc membre de ph
le contient la minute, .

rase est incomplet; mais nous le donnons tel que

1564,
16 Qctabre

pour aussy descouvrir les autheurs et auditeurs ¢t en faire le chastoy méri-
toire, j'ay dépesché celle part les conseilliers maistres Robert du Celier et
Jehan de Blazere, et y adjoint le souverain bailly de Flandres et procureur
general ; et altendz ce qu’ilz m’écripveront y avoir négocié, dont semblable-
ment advertiray Vostre Majesté.

. Voiant, monseigneur, que, pour avoir ceste année esté assez stérile, sub-
jecte aux pluyes, et les bledz, ad ceste occasion, pour étre peu adreschiez,
et qu’il faisoit & craindre que encoires s'augmenteroit ladicte cierté, il a icy
samblé que, pour y obvier, I'on deust dresser nouveau placcart sur la traicte
de tous bledz et grains hors cesdicts pays, s'estant remis en mémoire la paine
ou, a faulte d’iceulx, I'on s'est trouvé puis quelques années en ¢a. Mais, pour
autant que ceulx d'Qostlande, n’en faisant quelque exception pour ceulx qui
sont du creu dudict pays, s'en porroient aucunement resentir, ct peult-estre
feroient diversion d’iceulx hors ces pays, ésquelz ilz en ameynent en grande
quantité, I'on les a bien voulu laisser encoires pour ung temps en leur
anchienne liberté quant & ce point, el jusques 'on voye ce qui passera plus
avant allendroit desdicts bledz. Et, par la copie dudict placcart, Vostre Majesté
verra en quelz termes il est dressé (1).

Vostre Majesté aura ja entendu cc que ceulx de la ville d’Anvers avoient

_ fait publier pour donner quelque frain aux estrangiers, mesmes francois, qui

y affluoient : mais certes cela n’y peult satisfaire de sorte que je ne me retrouve
en bien grande paine, car j'entens qu'il y vient bien grand nombre de Fran-
cois, et encore que tous ceulx. qui, pour estre desvoyez de la religion, n'osent
estre aux autres lieux de par decd, s'ilz ne vont en Angleterre, Allemaigne
ou France, se reffugent déans ladicte ville d’Anvers. Il ne peult estre qu'ilz
n’y facent trop plus de dommaiges que les marchans estrangiers, sectaires,
lesquels, aprés avoir icy achevé leurs négoces, retournans en leurs maisons, y
vivent & leur mode : mais cculx de par degd, n'osans retourner en leursdictes
maisons, pour la juste persécution que 'on leur faict, sont plus enclins & per-
suader et attraire aultres, espérans que, si tout le pays estoit corrumpu, ilz y

(1) Ce placard, en date du 8 octobre 1562, inlerdisait 'exportation de toute espice de
grains cris dans les Pays-Bas, ou y amenés d’autres pays, « sans en ce comprendre les grains
« venans par la mer. » Il défendaitaussi la vente des grains ailleurs qu'aux marchés publics.

pourroient vivre sans craincte 2 leur fantasie. Et j'ay remonstré et faict
remonstrer au marcgrave ¢t ceulx de la loy de ladicte ville combicn cecy
imporle, .affin qu’ilz ne sc mescomptent, fondant la prospérité de leur ville
sur 'afllucnce et grand nombre de ceulx qui y viennent, puisque telles gens non-
scullement n’y font prouffit, mais la mettent en hazard d'entiére perdition, et
que ceulx qui y ont & perdre y doibvent avoir grand regard : car, comme
telles gens n'ont biens quelzconques et ont paine de vivre, ilz pourroient
traveiller pour y susciter quelque trouble, pour povoir saccaiger et avoir part
au bien d’autruy. 11 y a grande faulte en cecy de I'exccution des éditz, comme
je leur ay remonstré, mesmes en ce que concerne ceulx qui y viennent habiter,
lesquelz ne devroicnt estre admis sans apporter tesmoignaige, des curez el
magistratz du lien dont ilz viennent, de leur vye et conduicte. Et je les ay
exhorté, leur enjoingnant de regarder sur moyens et expédiens par lesquelz
les inconvéniens que pourroient advenir se puissent éviter; eten feray encoires
communicquer icy avecq eulx; et leur donneray voluntiers, pour y remédier,
toute assistence : mais je pense qu’il ne seroit™hors de propos qu’il pleust a
Vostre Majesté en cscripre bien expressément aux marcgrave et ceulx du
magistrat, pour lousjours leur tesmoigner le soing que Vostre Majesté en a,
-et les rendre en ce point tant plus voluntaires. Une chose ont-ilz fort bien fait
ces jours passés, que, aians aucuns malheureulx desrompu le crucifix qu’est
aupréz de la grande justice d’Anvers, et aussi rompu quelque ymaige‘préz de
* I'église aux Cordeliers, ilz les ont incontinent fait fort bien reffaire, et proposé
prix de cent florins pour chascun que Pon accuseroit de ceulx qui s’en seroient
meslez, oyres que jusques 4 oyres il ne s'en est descouvert aultre chose.

A Groeningen, & ce que l'on entend par lettres du drossart de Co'ovoerden,
les choses y prengnent ung pelil meilleur chemin, car ilz ont déposé les X‘le
du peuple que voulloient assister au gouvernement, deffendant les conventicles
et assemblées que se y commencoient & tenir. Et a Devenler, contre ce que

. . : ]
aucuns commencoient 2 mesdire de leur curé catholicque, le magistrat 'ha-

0 3 . ’> : O L .01 )
prins en sa protection, et le sousticnnent, comm'il convient, a Pexercice de son

office. Mais bien puis-je dire que ce n’est sans paine ct contmuc?l traveil gu il
gion, et que le prive conseil de

ses que surviennent concerqans ce

fault journellement avoir pour le fait de la reli
Vostre Majosté est la pluspart occupé & cho
point,

1564,
16 Octolire

Je ne diray riens 4 Vostre Majesté ce que passe quant aux affaires de France,
puisque par lettres de son ambassadeur Vostre Majesté en doibt estre adverlye,
et mesmes que le camp du roy, qu'estoit sur Rouan, a, au commencement de
ce mois, prins par assault le fort de Saincte—Kat}xeﬁne, qu'est & la montaigne
préz de Rouan : par oit I'on peult espérer que ladicte ville sera tost réduicte &
l'obéissance du roy trés-chrestien. Et par la copie de ce que m’a escript ledict
évesque de la Quadra, que va joincte (1), Vostre Majesté entendra quelles gens
la royne avoit fait embarquer, et la démonstration que se faisoit en envoyer
encoires plus grand nombre : & quoy je me remectz ; mais jusques oyres, je
n’entens point de lieu certain que aucuns d’eulx ayent mis le pied en France,
quoyque par la ville d’Anvers il y en aye bien eu quelque bruict. L'on scaura
tost ce qui en est.

Et au regard des Allemands, t?mt de cheval que de pied, ilz sont pour le
présent en Lorrame, el le bruict est de bien grand nombre, comme de ™
chevaulx et xxv enseignes de piétons, oi“ilz font tout le mal qu’ilz peuvent.

‘Mais il seroit bien mal possible de dire la certitude de ce nombre, car ilz

n’avoient encores donné la monstre le v¢ de ce mois; bien dit-l'on que le
St d’Andelot y estoit allé a cest effect. D’artillerie, ilz n’en ont encores nulle,
et avoient sollicité ceulx de Strasbourg, pour ‘avoir d’eulx quelques piéces;
mais ilz lear ont reffusé. Et espérans depuis en recouvrer & Strasbourg (2),
maison du conte Jehan de Nassau, ilz ont trouvé celle qui y estoit sans roulx (3)
ny esquippaige; et sans artillerie ilz ne feront pas de chemin grand effect sur °
places murées; et s’ilz en meynent, ne pourront marcher si diligamment.
Mais, jusques a ce que ilz donnent la monstre et que I'on voye quel nombre
de certain ilz seront, mal peult-I'on encoires faire jugement de ceste trouppe.
Il se scaura tost, et Vostre Majesté en aura advertissement. Bien font-ilz dés .
maintenant courir le bruict qu'ilz veullent tirer vers Lyon : mais il est appa-

rent, selon les nouvelles que 'on avoit derniérement de dés la, que, avant ilz

ayent donné la monstre, ledict Lyon sera rendu; et s'ilz tiroyent ledict chemin
de Lyon, il feroit & craindre qu’ilz prinssent leur passaige, une partie sur le

(1) Cette lettre, en date du 10 octobre, est en original dans le reg. Négociations &’ Angle-
lerre, 1560-1667, aux Archives du royaume.

(2) Sic dans la minute. Clest probablement Dillenbourg qu'il faut lirve.

(3) Roulz, pour roues.

cont¢ de Bourgoingne, comme feist le baron de Polweyler quand, par le
commandement de Vostre Majesté, il feit le voyaige. Ets’en doublant le St de
Tavannes, il a escript au S* de Vergy.ce que Vostre Majesté verra, s'il lui
plaist, par la copie. Sur quoy, ayant aussi receu la lettre du S* de Vergy que
va avecq ceste, je luy ay respondu comme par autre copic Vostre Majesté
pourra veoir, ayant tenu regard & ce qu’il ne convient a ce costel-la mouvoir
des humeurs, pour estre ledict pays trop foible et eslongné des autres plus
qu’il ne conviendroit pour soustenir ung grand cflorl; el suis esté trés-aise
que ceulx dudict Lyon se sont, aprés la prinse de Machon (1), retiré des fron-
liéres du conté de Bourgoingne, estans venuz, jusques & deux licues préz
dudict conté, mectre le siége & une place du vice-conté d’Auxonne nommée
Louan : ce que aiant entendu ledict de Vergy, approcha incontinent de ladicie
frontiére, accompaigné de ce qu’il puist rassambler de la noblesse du pays,
pour appercevoir le ban et arriére-ban et faire donner la monstre aux esleus,
que sont piétons choisiz & chascun des bailliaiges pour, en cas de besoing,
les povoir avoir i la main. Et mérite bien ledict S* de Vergy que Vostre
Majesté luy en escripve ung mot de remerchiement, que sera pour (ousjours
fant plus Tencouraiger au service et I'autoriser vers ceulx du pays. Il a
envoyé ung gentilhomme sien, nommé le St de la Hault (que Vostre Majesté
Aura veu en ses affaires en Espaigne), parlant bien le languaige allemand,
jusques aux fronticres de Lorrainc ot les Allemands doibvent passer, pour
luy donner advertissement et du nombre et chemin qu'ilz vouldront fenir;
lequel a escript, du un® de ce mois, 2 monsicur le cardinal de Grandvelle,
que ja aucuns desdicts Allemands se commencoient & monstrer préz de Sainct-
Ano, mais qu'ilz n'avoient encores donné monstre : mais je tiens qu'estant
adverty dudict S de la Hault de ce que passera, il se conduira selon ce,
avecq I'advis des bons personnaiges du pays. El comme aucuns, mesmes de la
Germanie, dyent que lesdicts Allemands yront droit vers le prince de Condey,
qu'est & Orléans, s'ilz font ce chemin-la, ilz n’approcheront de beaucop préz
audict conté de Bourgoingne.

‘L’on a icy nouvelles de Sa Majest¢ Impérialle qu'elle doibt estre ja parlic de
Prage, pour prendre le chemin de Francfort, ot I'on tient qu'icelle porroit

(1) Macon.
n.

arriver environ le xx¢ de ce mois, ct qu'clle y vient accompaignée préz de
vi™ chevaulx. Les roy et royne de Bohesme y vont aussi, et les duc et duchesse
de Baviére. Aussi estoient ja partiz les duc et duchesse de Saxen, ct suyvoil
I'électeur de Brandembourg. Dieu doint que la négociation sorte au contenle-
ment de Vostre Majesté, honneur et réputation de la maison d’Austrice,
puisque de cela résulteroit, comme jespére, bicn universel en la chres-
tienneté!

Monsieur I'archiduc Fernande demcure en Bohesme en sa charge, et
I'archiduc Charles se partoit pour aller 2 Lintz, & cause de la peste qu'est
Vienne; lequel, durant I'absense de Sa Majest¢ Impérialle et du roy de
Bohesme, aura la charge d’Austrice et Hongrie, ot les choses sont a la fron-
tiére paisibles, pour la trefve que l'on a traicté de vin ans avee le Tureq. Et
est Pambassadeur pour son retour, qui apporte la capitulation et raméne avec
soy, comme l'on escript, don Alvaro de Sandes, don Bellinger et don Sanchio
de Leva, dont ledict Turcq fait présent & Sa Majesté Impérialle. (

Si ladicte négociation a bon sucecés, comme j'espcre, je tiens que lost aprés
succédera le coronnement & Aix; et je commence me meclre en ordre poury
aller, en ce cas, snyvant le commandement de Vostre Majesté, estant requis
de mectre en ordre ma maison, faire provision de chevaulx ct autres choses
nécessaires pour -y -comparoir comm’il convient & la réputation de Vostre
Majesté : ce que ne se fera sans grandz et excessifz fraiz, lesquelz, si je les
povois supporter et ne me (rouvisse i l'arriére, je feroie trés-voluntiers, sans
que Vostre Majesté s’en sentit; mais comm’il est impossible que je les puisse
porter sans que Vostre Majesté m’en donne le moyen, je la supplie y avoir
considération, et y fairc la provision qu'il luy samblera convenir.

J'ay envoyé les bendes sur les frontiéres, et prins couleur, pour les y
faire aller plus voluntiers, de leur faire la donner la monstre; ct les y feray
entretenir quelque temps, pour, comme Vostre Majesté I'entend, donner cha-
leur aux affaires du roy trés-chrestien. Mais certes il y a de la paine assez
devant que V'on puisse accorder toutes les cordes qu'il fault tirer pour faire les
payemens; et.m’eshahis de ce que les estatz et ceulx qui ont part avecq eulx
ne considérent la perplexité en laquelle ceste administration, par leurs mains,
nous meetroit, si (que Dieu ne veulle) I'on venoit & quelque temps troublé.

J’envoye au marquis George de Brandembourg les lettres de Vostre Majesté

avecq la mienne, dont la copie va avecq ceste, et aussi & Iélecteur son pére,
a I'électeur de Saxen, aux ducs Henry et Ernst de Brunswich. Et comme
Vostre Majesté fait mention & iceulx des causes pour lesquelles elle donne
layde au roy trés-chrestien, se justiffiant et remectant & moy, combien il
nous eust samblé & tous beaucop miculx que en cecy ne vint riens de mon
costel, pour la charge que j'ay des pays de par deci, lesquelz, pour la voisi-
nance qu'ilz ont des Allemands, il ne samble qu’il soit bien d’entremesler en
ce que concerne ceste ayde, toutesfois, pour accompaigner les leltres de Vostre
Majesté, je faiz dresser, par I'advis de ces seigneurs, les miennes contenans
ladicte justiffication, en la forme qu'il a samblé qu’elle pourroit estre plus 2
propos el mieulx prinse desdicts princes; et devers ceulx qui se trouveront &
I'assamblée se feront, par ceulx qui yront d'icy, les justiffications de bouche
telles que T'on jugera pour lors, selon le succés des affaires ct estat des
humeurs, plus & propoz.

J'escriptz aussi aux pensionnaires particuliers pour la conlin
pension ; et aux ritmaistres je leur déclare, comme Vostre Majesté verra,

I'intention d'icelle quant i leur consentir qu'ilz mectent aux reversalles la
réserve pour non servir contre les princes du Sainct-Empire, ny pour ce de la
religion, ny pour autre cause, ayant accommodsé le tout selon les lettres d(?
Vostre Majesté et ce que jay peu comprendre de son inlention; et aqs§|
adyertiz-jc les colonnelz affin que, s'il est possible, I'on recouvre d’culs l’f)bh-
gation de leurs capitaines, combien que-Fon tient pour- certain-que plusieurs

d'iceulx y feront difficulté.

uation de leur

Par les lettres des finances Vostre Majesté verra ce que je pense faire quant.

4 Munichausen, suyvant le commandement de Vostre Majesté; mais quant au

conte Otto de Schauwenbourg, je suis en paine comme nous nous conduirons
aveeq luy, suyvant les lettres de Vostre Majesté, de sorte qu’il se contente;

et de ce qui en succédera, Vostre Majesté en sera advertye.

’ AR L]
J'ay envoyé & Sa Majesté Impérialle les lettres touchant le conte d’Everslain,
auquel j'avoiz I'autre jour escript pour, en cas de besoing, assisier ceulx du

conté de Bourgoingne : & quoy il me respond ce que Vostre Majesté verra par

la copie, démonstrant Lousjours affection au service de Vostre Majesté, combien

que, pour estre décédé son pére, et estant par ce boult venu i I'administration

de son bien, si prochain du duc de Wirlemberg, il sera constrainct de tenir

1509,

plus de respect de non se mectre en chose que puisse altérer ledict duc allen-

- contre de luy, combien que j'espére que, en ce qu'il pourra, il s'employera
tousjours voluntiers au service de Yostre Majesté, auquel il s'est lousjours
monslré tant affectionné et a cellui de feue Sa Majesté Impérialle.

Ledict duc de Wirtemberg m’a envoyé ung pacquet pour Vostre Majeste,
demandant lettres de justice & la court de parlement & Dole, pour quelque
procés qu'il a contre ceulx de la maison de Rye; et m'ayant envoyé copie
desdictes lettres et escript sur le mesme, n'estant maintenant temps de tenir
ces princes mal contens, j'ay incontinent dépesché letires pour accéleration de
Justice, pour estre chose que & tous ceulx du conseil de Yosire Majest¢ a
samblé ne luy debvoir reffuser. Dont ay bien voulu advertir, affin que, s'il lui
plaist respondre, elle scaiche ce qui est fait.

Quant & la poursuicte que font ceulx d’Ausbourg, Ulm ¢t Noremberghe, en
faveur de leurs bourgeois qu’ont presté, sur les letires des receveurs, leurs
deniers, ces guerres passées, ilz font icy samblable instance : mais, comme
nous ne voyons moyen de satisfaire & telles sommes, nous les allons entrete-
nant, quelquefois sur espoir de quelque nouvelle invention avee quoy I'on les
puisse satisfaire. Et i la vérité, souvent nous traiclons sur inventlions et expé-
diens, pour povoir parvenir a quelque chose ; mais jusques ores nous n'avons
trouvé chose sur quoy l'on se puisse asseurer : mais nous ne laissons pour-
tant de cercher tousjours, et n’y aura faulte, si quelque chose s'offre que soit de
fondement, 'on nes’en serve et Yostre Majesté n'en soil advertye. Et cependant
il fault entretenir au miculx ces gens, pour non perdre le crédit et leur donner
occasion faire quelque détermination pernicicuse aux sugectz de par deca, el
mesmes que nous voyons qu'ilz saydent de tous moyens, et jusques a y entre-
mesler le duc de Baviére, comme superintendant de la ligue de Lantsberg;
et quelquefois, pour les contenter, nous remectons a consulter Vostre Majesté :
dont il est bien qu'clle soit adverlye; ct pourroit aussi, a correction, pour
quelquefois s'en démesler, dire avoir escript icy pour avoir advis, affin de
gaigner lemps jusques a ce que quelque expédient se irouve.

Escripvant ceste, me sont venues les letires de Vostre Majesté du 22 du
passé, que le courrier despesché a la royne de Bohesme a apporté. Et comme
Vostre Majesté me remect de faire le choix du personnaige qui se devra
envoyer, pour Vostre Majesté, pour favoriser la négociation de I'élection,

suivant ce que Sa Majesté Impérialle 'ha requis,—m’ayant samblé que, estant
le personnaige de qualité et envoyé expres pour cecy, I'Emperear I'auroit
plus agréable, et me souvenant de ce que jay escript 2 Vostre Majesté de
Finstance que m'avoit fait le duc d’Arschot pour y estre employé, scaichant
allemand et ayant esté nourry en la maison de Sa Majest¢ Impérialle, et que
vraysamblablement il aura ji fait quelque appreste pour y aller,—il m’a samblé
miculx de le choisir & cest eflect, et luy ay escript, 'appellant pour commu-
nicquer aveeq luy sur ce voyaige. Et, attendant les lettres de erédence, l'on
regardera de dresser mémoire et instruction dont il se pourra servir, combien
Jue, tout pensg, il nous a sumblé que la principalle instruction debvra estre
de faire les offices & qui Sa Majesté Impérialle samblera pour le mieulx, affin
que, pensant bien faire, il n'endommaigeast la négociation. Et puisque la fin
de Vostre Majesté est, & ce que puis comprendre, d’ayder réallement au désir
que Sa Majesté Impérialle a d'avancer i ceste élection le roy de Bohesme, son
lilz, et que la négociation est & culy, il ne sey scauroit conduire plus a lear
contentement que faisant ce que culx-mesmes vouldront, pourveu que ce soit
de sorte qu’il n'oblige Vostre Majest¢ en quelque chose, n’est qu'icelle spé-
ciallement commande aultre chose. Lt & ceste fin pensé-je -encheminer la
charge dudict duc, et de lui donner, ou le président de Luxembourg, ou
quelque autre qui soit bien en languaige et duiet (1) aux négociations d’Alle-
maigne : qu'est, & mon advis; ¢ chemin-le plus propre pour salisfaire i ce
que Vostre Majesté désire faire en cecy pour Sa Majesté Impérialle; et par

ce, tant le prince d'Oranges que celluy de Gavre pourront congnoistre I'in-

tention de Vosire Majesté quant a leur demeure ritre moy. Si est-ce que, &

¢e que j'entens, ledict prince d’Oranges a grand désir de se y trouver pour
- . Ly By . o EvexiAS: ’

chose qu'emporte & ses alfaires particuliers, et ne scaiz §'il délaissera d’y aller,

¢
®

ou s'il en eseripvera a Vostre Majesté.
Le conte de Mansfeld me presse, suivant ce que Parchevesque de Cou'—
longne m’a escript, pour lui donner congé de ¥ aller : mais, me donnant Ifu-
mesme advis des Allemans qui approchent son gouvernement ¢t du dommaige
qu’ilz pourroient faire & icelluy, jlay pensé jusques & oyres m’en excuser vers
ledic seigneur de Coulongne, et requérir ledict conte de no_rg”r eslongner en

i

i

(1) Duict, propre.

¢

ceste saison son gouvernement, duquel il a quasi esté continuellement absent
pendant que suis esté par degd, combien que I'on verra de brief si lesdicts
Allemands demeureront plus longuement o ilz sont, qu'est a Marsal, quatre
lieues préz de Metz, et autres lieux circunvoisins, faisans tous les maulx
qu'ilz peuvent; el y estoient encores le 1x¢ de ce mois, comme escript ledict
conte. Mais je n'ay encores nouvelles qu'ilz ayent donné monstre, bien que
plusieurs huguenaulx frangois se sont joiniz avecq eulx, qui font plus de dom-
maige que lesdicts Allemands propres.

Eslant en espoir de, en cas de besoing, me povoir aucunement servir du
dépost des cent mil escuz, si (que Dieu ne veulle) il survenoit chose par o il
fit de besoing, suivanl ce que tous nous avions entendu les lettres de Vostre
Majesté en ceste sorle comme si elle nous eust permis de lever les deniers et
les garder, sans y toucher, sinon estant de besoing et &s cas contenuz spécialle-
ment aux lettres de Vostre Majesté, et que le terme, jusques a tout ce mois
d’octobre, fit mis en faveur du marchant qu'a donne le crédit, afin que sondict
crédit ne demeurast perpétuellement en suspens et obligé. Mais, ¢omme je ne
vouldrois faillir, 2 mon escyent, d’observer punctuellement, en tout ce que
me seroit possible, son commandement et volunté, et pensant continuellement
en ce, pour non faire faulte, considérant derechicf ce que Vostre Majesté, par
ses lettres, répéte aucunes fois ce du terme,. et qu'elle dit que 'on ne touche a
ce crédit, sinon aux cas par elle spécifiez, je me suis pensé que peult-estre
Vostre Majesté aura tenu considération de nous donner ledict erédit pour le
temps que vraysamblablement I'on en pourroit avoir besoing; et sestant
relues aujourd’hui les lettres aux finances, il m’a samblé comprendre par
icelles que l'intention de Vostre Majesté soit telle. Et & cesle cause, el pour
ce aussi que j'ay apperceu que les marchans, qu’en ont cu le vent, pour faire
plus grand prouffit, au dommaige et avecq l'intérest de Vosire Majesté, ont
haulsé les changes pour Espaigne, je me suis résolue, pour non faillir, de
non toucher ausdicts deniers ce mois d’vctobre expiré, et d’attendre déclara-
tion de la volunté de Vostre Majesté, ne fit que, avant expiration d'icelluy,
il survint (que Dicu ne veulle) quelque chose par oi, suivant le commande-
ment de Vostre Majesté, il convint se servir d'icelle. Mais, si Vostre Majesté a
fait son compte d'atterminer ce crédit jusques au boult de ce mois, pour
oppinion, selon qu’elle conjecture, clle peult avoir prins que comme, passant

ce mois, I'hyver entre, et que lors les troubles, et de dehors et de dedens,
selon I'ordinaire, debvroient cesser, je la supplie trés-humblement que sur ce
point elle ne se mescompte, pour nous tenir sans quelque bon dépost, que
plustost seroit nécessaire assez plus grand de ladicte somme de ¢ mil escuz
que moindre, et la supplie aussi vouloir considérer que encoires ne sommes-
nous asseurez, mais en plus grand danger, que toute ceste année, que quelque
chose de dehors ne se mouve allencontre de nous, et mesmes estant non-scul-
lement le roy de France et ses rebelles encoires en campagne, et la royne
d’Angleterre déclarée par eficet, puisque Vostre Majesté verra, par lesdictes
lettres de I'évesque de la Quadra, que les ™ Anglois embarquez sont entrez
a Diépe et au Havre-de-Grice, et qu'il se fait en Angleterre démonstration de
les voulloir renforcer, comm'il escript. D’autre part, sont sur la frontiére, &
mn licues préz de Luxembourg, les ruyters et piétons allemands, que font
démonstration voulloir aller au sccours desdicts rebelles, ainsi que Vostre
Majesté entendra. Et nous ne scavons'si, au lieu d’aller en France, ilz voul-
droient donner sur nous, et mesmes s'ilz voyent non y povoir entrer; ou s'ilz
Y entrent, nous ne sommes pas asseurez qu’d leur retour ilz ne se essayent de
donner une main aux pays de Vostre Majesté.

Et cecy est pour ce que s¢ penlt probablement eraindre encoires du mal que
de dchors nous peult venir. Mais, quant aux troubles intestins et déans le pays,
ilz sont plus apparens maintenant, sanscomparaison, que l'csté, pour I'oppor-
tunité que la nuit longue donne de faire mal a ceulx qui en ont la volunté et
tenir assemblées et conventicles; et si crains-je que les humeurs sont plustost
pires que meilleures que jusques & maintenant; ct appercoys que, oultre tout
cela, I'on escoute aprés le succés des choses de France, ot les rebelles ne
pourroient si tost prospérer que je ne craignisse quelque mouvement déans le
pays. Et Vostre Majesté aura veu ce que ledict de Ja Quadra eseript de I'oppi-
nion qu’ont les Anglois de povoir avoir quelque correspondence de mouvement
avecq aucuns de ceulx qui sont en Anvers : sur quoy je faiz les diligences
nécessaires, tant i l'endroit du margrave que du magistrat de la ville, que
sont présentement icy, aflin de tant plus songneusement adviser de remédier
& tout ce que pourroil donner opporlunité de mouvement en ladicte ville.

Par oii je supplie & Vostre Majesté que non-seullement elle veulle proroguer
ce crédit pour le dépost, mais, si faire s peult, accroistre icelluy, et s’asseurer

de moy que je n'y toucheray en facon quelconque, sinon au cas que Vostre
Majesté commande et que je voye estre plus que nécessaire pour son service
el ne se povoir excuser; mais je trouveroic encoires meilleur et de plus grand
prouflit qu'elle feyst I le change, et quelle-mesme sceust l'intérest qu'elle y
pourroit avoir, pluslost que de le remectre & moy et d'estre au danger des
marchans qui, par leurs practicques, comme Yostre Majesté voyt, font monter
le pris, pour, comme I'on dit, tenir le pied sur la gorge & Vostre Majesté. Et
a ce que j'entens de marchans affectionnez au service d'icelle et qu'en cecy
n'ont aucun intérest, s’il luy plaisoit pourveoir d'argent comptant monnoyé,
ou d'argent en plattes pour le faire monnoyer icy, l'on calcule que, pour-
voyant deux cens mil escuz par le chemin du crédit des Génevois, il lui vien-
droit & cousler trois cens mil avant que povoir faire la paye d'iceuls, et au
feur de ce que s’excuseroit Iintérest, envoyant icy l'argent comptant, ou en
masse pour le monnoyer. It si sonneroit, la provision faicte en ceste sorle, plus,
et seroit de plus grande réputation & Vostre Majesté; et seroit le pays plus
abondant d'argent, dont pour maintenant il a faulte, et que, comme qu'il
soit des deffenses d’Espaigne, le donnant la aux marchans, ilz trouvent tous-
Jours moyen de secrétement le transporter hors d’Espaigne, aveeq le dommaige
iceulx royaulmes et celluy de Vostre Majesté. Et je pense que Jhéromme
Curicl en debyra avoir eseript & Firasso du grand intérest.que Vostre Majesté
souffre, pourvoyant les deniers par ceste facon du crédit dont lesdicts Géne-
vois accommodent Vostre Majesté.
De Bruxelles, le xvi¢ d’oclobre 1562.

A
Lettre de Cathgrz'nc de Médicis & la duchesse de Parme. .

Ma seur, la seigneurie de Venize a accordé de me prester cont mil escuz,
pour nous ayder & supporter les frayz de nostre guerre; et m'a dés & présent
envoyé le S de Boitaille, qui est la nostre ambassadeur, cing letires de
change pour faire recevoir 4 Envers, dedans le xvi° de ce moys, des héritiers
de Bonaventure Michelli ¢t Hiérosme Arnolfini et compaignons, audict
Envers, jusques & la somme de xxim™ escuz en or, i raison de 1™ gros pour

escuz, faisant partie desdicts ¢™ escuz. Et pour ce que j'ay faict dépescher
ung des commis du trésoricr de I'espargne du roy, monsicur mon filz, pour
aller recouvrer ladicte partie audict lieu d’Envers, et qu’il ne seroyt raison-
nable qu'il s'ingérast de la sortir sans vostre congé et licence, je vous prye,
ma scur, que, sclon la démonstration que vous avez lousjours faicte de la
bonne amitié que vous portez au roy, mondict seigneur et filz, et & moy, et
du désir que vous avez & I'heurcux succés de noz présens affaires, vous
veuillez incontinant commander I'expédition dudict congé et passe-port, en
verlu duquel ledict commis puisse sortir ladicte somme de xximu™ escuz en
Or, sans aucun trouble, destourbicr ou empeschement, et sclon le requeste

‘quele S* de la Forest, qui réside prés de vous de la part du roy, mondit sci-

gneur et filz, vous en fera plus particuliérement, auquel jescripz aussi vous
faire tous les bons et honestes remercimens que mérite le secours des cinquante
mil escuz que nous avons receuz du roy catholicque des Espaignes, monsicur

mon beau-filz, et le soing el la dilligence que vous y avez employée en nostre |

faveur. E( sur ce, ma sceur, je voys prier Dieu qu'il vous ayl en sa saincte
et digne garde.

Eseript au camp de Sordon, ce x™ jour de septembre 1562.
Vostre bonne seur,

CATERINE.
Bounpix.

B

- Lettre dé la duchesse de Parme au prince évéque de Liége.

Monsieur mon bon cousin, par les lettres que m’avez escript du premier

de ce mois, ay entendu que, ne vous tenant assez satisfaict de ce que, p.ar.deux
ou ftrois miennes précédentes, vous avoye respondu sur ce que ’msrshez la
surcéance d’exercice et jurisdiction ecclésiastique par les nouveaulx e e et
nommément celluy de Namur, és limiles de vostre diocése, vous aviez dépes-
ché les archidiacres de Haynnault et official de vostre chapitre d.e Liége pour,
oultre vosdictes lettres, me faire encoires sur cecy le mesme instance qu ilz

ont faict. Et suivant ce que par mesdictes précédentes avez entendu ?Sue, me

1564,

venant du Roy, mon seigneur, commandement de ce que y pourroye et deb-
vroye faire, je vous en adverliroye, je vous veulx bien déclairer quayant &
icclle rendu compte de la poursuyte que m'aviez faicl sur cecy, et me res-
pondant aux poinctz que concernent I'érection de ces nouvelles éveschiez, je
ne puis comprendre aultre chose, sinon ce en quoy clle vouldroit admectre
la négociation proposée par Sa Majesic Impériale, scroit seullement sur ce
que concerne la récompense de l'intérest que les archevesques el évesques
pourroient ou vouldroient pritendre raisonnablement par ladicte ¢érection : ne
faisant mention quelconque de suspendre I'cffect ou exécution des bulles de
nosire sainct-pére le pape, qu'a esté faict avec si bonne cognoissance de
cause et pour le service de Dieu, cuvre si saincle, sousténement de la reli-
gion, repos et consolation des subjectz de Sadicte Majesté; me recomman-

dant icelle successivement que lesdicts nouveaulx évesques continuent & faire

leur debvoir. Et de ma part, estant ma principalle estude, par la charge que
Je tiens des pays de Sa Majesté, de obéyr précisément aux commandemens
d'icelle, je ne sqaurois y faire aultre chose, sinon vous pricr derechief vous
en vouloir contenter. Et si par cecy ne vous sembloit estre de moy satisfaicl,
vous pourrez vers icelle prendre vostre recours. A lant, etc.

De Bruxelles, le x¢ d'octobre 1562.

C

Réponse du conseil de Brabant & la duchesse de Parme, suivie de la
réplique de la duchesse.

Madame, nous avons receu les lettres de Vostre Altéze touchant le faict de
'union ou incorporation des abbayes de Saint-Bernard et Tongerloo. Et
comme avions advis¢ que les estatz de Brabant debvoient estre receuz et ouys
en justice, sans toutesfois déclarer en quelle sorte et maniére, il a pleu &
Vostredicte Altéze derechief nous cnehrarger a esclarcir nostre intention plus
particuliérement sur certains pointz et articles contenuz ¢sdictes lectres.

Et ayans;, Madame, le tout meurement visilé et pesé au plain conseil, et
premiérement que les voyes d’oir les parties en justice seroient, selon droict,
diverses et différentes, assavoir I'une ordinaire par forme de procts, et aulire

sommiére par forme de queréle, dont I'on useroit le plus souvent és choses
civiles et politicques et sur les ordonnances du prince, que partant eussions
i déclairer plus avant nostre intention : laquelle desdictes deux voyes nous
sembleroit que I'on debvoit ensuyr en cest endroict.

Madame, comme nous n'avons veu les bulles de nostre saint-pére le pape
sur le faict de ladicte union et incorporation, ny ordonnance de Sa Majesté, ne
scachans aussy quelle action lesdicts estatz, Sadicte Majesté ou aultres voul-
(!ront intenler, ou par-devant quel juge ecclésiasticque ou séculier, il semble, 4
correction de Yostre Altéze, que I'on ne pourroit bonnement adviser, mais
appartient & l'oflice d'icelluy quy sera juge compétent, de cognoisire et dis-
cerner si la cause et mati¢re proposée doibt estre traictée ordinairement ou
sommiérement : dont les deux voyes sont asscz cléres et noloires en droict.

Et quant a ce qui seroit en ladicte matiére demandeur, asscavoir lesdicls

estalz, Sadicte Majesté et en quelle qualité, ou aultres, il dépend de la volunté
des parties, lesquelles vraysemblablement se régleront selon les occurrans.

Et au regard de celluy qui seroit le juge, il dépend de la nature et insti-
tution de l'action.

Et de sgavoir si I'ordonnance de Sadicte Majesté doibt tenir lieu, mesmes
considéré la saison présente, ou esire suspenduc i cause des plaincles desdicts
estalz, et ce que l'on pourroit-ordonner cependant par _provision, comme,
Madame, lesdicts estatz, nonobstant la responce de Sadicte Majesté sur leurs
remonstrances, recourent i la voye de justice, et que Vostredicte Aliéze leur
a desja accordé qu'ilz seront ouys en justice, il semble que c'est aussy l’oﬁic.e
dudict juge, y estant requis, d'avoir sur tout esgard et d’y pourveoir comme il
appartient. )

Néantmoins, ¢'il plaisroit 2 Sadicte Majesté ou Voslredicte: Altéze & dc:'cla—
rer plus particuliérement leur intention, et nous communicquer lesdlct-es
bulles, ordonnances et aultres pi¢ces, nous ne délaisserons en nostre endroict
de faire tout debvoir comme il appartient.

A tant, Madame, etc. De Bruxelles, ce 1n° d’oclobre, I'an xv°® LXI1I. .
De Vostre Altéze trés-humbles ct obéyssans servileurs,

Les chancellier et gens du conseil en Brabant.
Lanc.

1362

MarcueriTE, PAR LA Grace pe Diev, Ducnesse pe Parse et e Praisaxce,
Recexte ET GOUVERNANTE, ETC.

Trés-chiers et bien-aimez, nous avons receu voz lectres du troisiesme du
présent, responsives a celles que vous avions escript pour avoir de vous advis
plus ample sur la requeste des cstatz de Brabant quant & 'union des abbayes
de S'-Bernard ct de Tongerloo, par lesquelles nous advertissez que, pour non
avoir veu les bulles de nostre sainct-pére le pape, mesmes sur le faict des-
dicles union et incorporalion, ny aussy ordonnance du Roy, mon seigneur,
vous ne scauriez bonnement adviser sur ce que derni¢rement vous avons
escript, ne fust que 'on vous communiquast lesdicles bulles, ordonnances et
aultres piéches, et que, en oultre, lon vous déclarast plus pnrucuhcrcmem
Vintention de Sadicte Majesté et nostre.

Pour & quoy respondre, combicn que lesdictes bulles ne semblent guéres
servir 4 propos pour pertincmment adviser sur ce¢ que vous avons escript,
loutesfois, pour n’obmectre rien de ce que pourroit servir a la satisfaction de
Sa Majesté et avanchement de sa trés-saincte intention, vous avons bicn
voulu envoyer avec cesles la copie des bulles de Sa Saincleté dont voz lectres
font mention _

Et quant 4 Tordonnance de Sadicte Majest¢ que aussy requérez avoir,
Uintention d'icelle vous peult bien esire cogneue, tant par ce qu’elle a respondu
aux députez des estalz de Brabant, dont vous avons aultrefois envoyé copie,
que parce quentendons Sadicte Majesté par cy-devant avoir escript a vous,
chancelier, de sa main propre : ce que présumons vous aurez pi¢ga, comme il
convient, communicqué au conscil, afin que, scachant par ce vous et culx
Iintention de Sa Majest¢, vous teniez la main i 'exécution d'icelle, pour le
bien et repos du pays et vostre debvoir.

Et combien que ne voyons comment nous scaurions plus particuliérement
déclarer nostre intention de ce dont avons demandé vostre adviz par nos der-
niéres, que par ce que avons touché par icelles, si est-ce que, pour vous
donner plus de satlsfacllon, avons d’habondant bien voulu dire cc que
s’ensuit :

Et premiers, quant & ce que touchez que de cogneistre et discerner si la

-~

cause et matiére proposce doibt estre traictée ordinairement ou sommiérement,
appartiendra  I'office de celluy qui sera juge compélent, en bien visitant nos-
dictes leltres et les entendant sainement, trouverez que nostre inlention n'a
point esté de scavoir si la cause se doibt traicter ordinairement ou sommiére-
ment, ains si, pour oyr lesdicts estatz en justice, comme leur a esté promis,
il soit besoing qu'on procéde par voye de procés, soit ordinairc ou sommier,
ou s'il souffira de procéder par voye de remonstrance et queréle, comme desja
en grande partic a esté faict, ayant lesdicls estatz exhibé leurs remonstrances
a Sa Majesté, et icelle tout au long lear respondu : qui est aussy une voye
d'oyr les gens en justice, ¢l mesmes en maticre de police et concernant le
faict et ordonnance du prince, estans lesdicts estatz en leur entier de faire
telle autre remonstrance sur ladicte responce que bon leur semblera; laquelle
veue, y pourra par Sa Majesté estre ordonné comme selon droict et raison et
les priviléges de Brabant appartiendra, lesquelz Sa Majesté entend aussy bien
garder ct entretenil> que nul aultre juge vouldroit ou scauroit faire.

Touchant ce que dictes que d’ordonner sur la provision, cela appartiendra
aussy audict juge, nostre intention n'a aussi esté de demander sur ce vosire
advis; mais la question est quelle chose il y aura a faire tant el jusques & ce
que le juge compétent y aura ordonné, attendu mesmes que cependant les
conventuaulx font des deniers et revenus de lears monastéres- lear plaisir en
plusieurs despens inutiles, tant contre Pauthorité de Leurs Saincteté et Majesté
que au préjudice de ceulx qui succéderont & la prélature desdicts convents : des-
quelz deniers et revenus entendons que cy-aprés comple doibt estre rendu
ainsi et & qui il appartiendra.

Sur ce que escripvez, cn oultre, ne sgavoir quelle action se pourra en cest
endroict intenter, ct que de la nature d'icelle action dépend qui en doibt estre
juge, et aussy que cstre demandeur ou défendeur consiste en la volonté des
parties, vous avez bicu peu entendre, tant par les pitches cy-devant vous com-
municquées que par nosdictes précédentes lettres, que Sa Majesté ne pré-
tend instituer aulcune action, ny aussy ceulx qui sont pourveus des éveschés,
mais demeure seulement cn question i quoy Sa Majesté peult estre obligée,
ou de droict, ou par nostre apostille donnée sur Pescript desdicts estalz, les-
quelz par leur dernicre remonstrance prétendent faire SaMajeste demandeur :
ce que semble n’estre bien I'intention de Sadicte Majesté, ny sa réputalion; y

joinct quelle action vous semble, selon la matiére subjecte, se debvoir intenter,
et conséquamment qui cn doibtestre juge, ¢t quelle en bonne raison doibve estre

“la volunté des parties pour-estre demandeur ou défendeur, et quel vous entendez

se debvoir faire partie pour souslenir et deffendre l'intention du maistre.

Sur tous lesquelz poinctz et aultres plus amplement reprins par nosdictes
précédentes avons bien voulu avoir vostre advis, comme estans du conseil ‘de
Sa Majesté : dont nous avertirez le plus tost que sera possible, pour aprés
Fenvoyer & icelle, estant icelle qui nous presse de mectre au plus tost fin i
ceste maliére. . :

A tant, etc.

De Bruxelles, le .. octobre 1562.

CXCI
LA DUCHESSE DE PARMIE A PHILIPPE II.
BRUXELLES, 16 Oct1oBRE 1562. -

Monseigneur, je'me trouve avec plusieurs lettres de Vostre Majesté concer-
nans le fait de ses finances, nomméement du premier, xvir el xx1m¢ de juillet,
vi® d’aoust et x1° de septembre (1). Et pour respondre sur 1celles, ne feray par
ceste redile de la grande nécessité qu’avons d’estre secouruz par deca, ains me
remettray a ce qu’il plaira 2 Vostre Majesté me mander par le seigneur de
Montigny, lequel a esté envoyé par dela pour & icelle déclairer de bouche,
mieulx que par escript, ce que convient pour son service et le bien de
ces pays. J’ay bien noté que sur ce que, & I'endroit de la provision néces-
saire pour la réparation des villes frontiéres, provision des vivres et redresse
de I'artillerye, avoys escript, Vostre Majesté ne m’en donne grand espoir, ains
dit n’avoir moyen, du costel de la, pourveoir & tout : par quoy m’en doiz aussi
remettre & la despesche dudict seigneur de Montigny, pour selon icelle y

(1) Voy., pp. 265, 266, 286, 292, 344, les lettres des 1¢r, 17 Jmllet et 11 septembrc
Nous n’en avons pas du 21 juillet ni du 7 aoiit.

EN

donner ordre que possible sera, asseurant, ce néantmoins, Vostre Majests
que ladicte provision est aultant nécessaire comme j’ay i icelle escript, et que
par deca il n’y a moyen. de farnir ny & cela ny a plusieurs autres choses
inexcusables. i _ ‘

Jay fait lever de Jeronimo de Curiel, des ¢™ escuz du premier crédit,
xxm™ cxxv livres, pour furnir au court des bendes, laissant le surplus,
Yy avancant par-dessus ce qu’a esté envoyé en France, sans le toucher,
- suyvant I'ordonnance de Vostre Majesté, comme: j'en use semblablement
des ¢™ escuz du second crédit, lesquelz aussi, au regard que le change pour
Espaigne a esté et est encoires pour le présent tant estroit, ne suis est¢ d’advis
de faire lever, ains, sur espoir d’eslargissement, ay ordonnéaudict Jeronimo
de Curiel de temporiser jusques & ce qu'on en auroit de besoing, comme

Continueray, ne soit que, par expiration du temps dont le crédit est

venu limité, finissant par tout ce mois d’octobre, jen soye forcée;. et si,
par _quelque moyen ou promesse particuliére que l'expiration dudict temps
limité ne puisse porter préjudice a ceulx qui doibvent se servir du
~ crédit, je n’y puis remédier, je le feray prendre au meilleur pris que

. faire se pourra, dont Vostre Majesté sera advertie, sans toucher toutes-
foiz aux deniers, ne soit aux cas que Vostre Majesté) m'a limité et/ con-
ditionné. N g

La mesme estrechesa (1) m’a jusques & maintenant donné occasion de ne
prendre & change le court des garnisons et ce que Vostre Majesté doit i Hilmar
von Munichausen, comme icelle me I'ordonne, ayant pour ce différé le paye-
ment desdictes garnisons jusques 2 la fin de ce mois d’octobre. Et comme plus
longuement ne le pourray différer, non cessant encoires ladicte est.reclzesa, me
trouve, non-seullement d’icelle mais aussi de ce que Vostre M:f‘)eslé ne .m’a
pourveu de procuration, empeschée : & quoy ne voy comme povoir remédier,
saulf que par moyen de ma propre et particuliére obhgafxon, laquelle
employeray trés-voluntiers au service de Vostre Majesté,. masseura.?t que
icelle ne fauldra d’accomplir ce que, par sa commission. et c.harge, Jauray
négocié. Reste seulement que sur madicte obligation je puisse trouver le
erédit : dont ay d’aultant méilleur espoir, puisque Vostre Majesté a fait paye-

(1) Estreckesa, estrecheza, mot espagnol : pénurie.

ment du change de xxvi™ ducalz fait pour le dernier tiers des Lxxn™ escuz;
aussi que icelle a pourveu aux xxv™ escuz pour le second tiers desdicts
Lxxu™ escuz, levez par dech i finance, lesquelz, combien que la provision est
venue aprés I'expiration des payements de la foire de Penthecouste, sont, ce
néantmoins, esté payez par moyen du trésorier Schetz, sans aulcun ultérieur
inlérest & cause de Pexpiration dudict lerme.

Jay veu ce que Vostre Majesté se contente de faire pour donner quelque
appaisement aux villes de Flandres, qu’est de promettre, par sa lettre d’obli-
gation, cincquante mil livres par an, trois ans de long, commencans en jan-
vier prochain. Et combien que les intérestz (lesquelz par tout I'an Lxm, que
seroit le premier terme du payement desdictes L™ livres, seront eucouruz plus
de Lrois ans) en donneront grand empeschement, ensemble aussi que I'on est
maintenant tant fondé sur la seureté, laquelle Vostre Majesté n’entend donner
autre que de son obligation, toutesfoiz je feray (raitter avec les villes, ensam-
blement avec les marchans, pour veoir si I'on pourra effectuer chose tant
requise et nécessaire, comme autres foiz en ayt escript a Vostre Majesté.

Puisque Vostre Majesté m’escript d’avoir fait examiner et liquider la préten-
tion des commissaires des monstres, j'altendray par la premiére la résolution
que icelle aura prins; et d’aultant que je me trouve journcllement sollicitée,
et principallement de Hans Engelpart, je suplye que Vostre Majesté ne veulle
mettre en obly ladicle résolution, d’aultant plus que lesdicls commissaires
entendent et soustiennent d’estre eniretenuz jusques a ce qu'on leur donne
licenciement et payement, a la fachon d’Allemaigne. Et pour aultantque touche
Adelgast, qui a esl¢ payé, demandant maintenant & Vostre l\lajeste augmen-

tation de sa pension de deux cens florins d’ Allemalgne jusques a trois cens

dalers, dont icelle demande mon advis, je ne scauroye estre d’opinion que ne &
luy ne & autruy I'on donnisse quelque augmentation de pension, puisqu'il n'y
a par dech moyen de y- satisfaire : voires au contraire, si Vostre Majesté n’a
moyen de y pourvoir d'ailleurs, T'on sera constraint de révocquer ou du moins
suspendre toules pensions desja données. ' '

Je ne scauroye dire & Vostre Majesté quel ordre l'on pourroit prendre sur
le payement des lettres des receveurs, ne aussi de la nouvelle invention advisce
pour le payement d'icelles : car combien que, comme m’a esté déclairé, il y
auroit apparence, par ladicte invention, qu’est d’ériger un mont de piété avec

abolition de toutes bancques de prestz et lombars, de povoir, par succession
de temps, payer ladicte debte, et encoires sans lésion du peuple, voires avec
le soulaigement d'iceluy, toutesfoiz, ayant entendu que en I'exécution de ladicte
invention il y auroit quelque eharge de conscience, me suis advisée, avant le
mellre cn train ou I'aggréer, le faire traitter de docleurs en théologie & Lou-
vain, pour, iceulx oyz, y résouldre comme en raison de conscience se trouvera
convenir. Et, devant que ce soit fait, me déporteray d’en faire plus ample
ouverture a Vostre Majesté. '

J'atlendray, par la premicre, nouvelles et résolution de Vostre Majesté sur
les pointz mentionnez en sa lettre de xi™e de septembre, qu'est de la saca
compétant & Schetz, laquelle ay bien voulu derechief recommander 4 Vostre-
dicte Majesté, y trouvant, avec la satisfaction que se fera du costel d'icelle et
la gratification de mon costel que je désire bien faire audict Schetz (1), y joint
le prouffit de Vostre Majesté au regard de la forge des philippus d’argent, et
semblablement sur le point du compte de I'embarquement des soldatz espai-
gnolz; pour le restat duquel, comme obligée, je me trouve icy journellement
poursuivie. Kt pour autant que touche le troisiesme point en icelle letire
mentionné; de la difficulté faite par Jehan-Lopez Gaillo sur le payement des
assignations sur le dot.de Vostre Majesté, ledict, trésorier Schelz, comme par
autres ay adverti icelle, en a farny le restat, afin de contenler les l.narchans,
avec six pour cent en lien de neuf qu'ilz prétendoyent, et aussi pour mc'
furnir entjérement la somme de xxxin™ 1x® Lxxx1 livres que Vostre Majfaste
me y avoit assignd. Bt comme les contadores icy députez pour les affaires
d’Espaigne avoyent donné espoir de rembourser ledict trésor'lex: Schelz de
ce qu'ilz prétendoyent tirer d'un Jehan Pardo ayant été entremis la rec?pte
des: deniers en France, il a tousjours attendu et eu la pacience jusques 4 ce
que I'on a trouvé que ledict Pardo s’en est voulu deffendre par justice, sous-
tenant d’en estre en riens tenu : @ laquelle justice ne s'ayans voulu remettre
lesdicts contadores par deca, allégans le stil d’Espaigne par lequel toule

i A

les contadores mayores, et non par train ordinaire de Justice, estant c.o'mm(lil—
nément de longue durée et ainsi préjudiciable en ce qui touche maticre ¢

(1) Cette phrase parait incompléte. i
. '

3

maliére touchant denicrs de . Vostre Majesté se termine el liquide par—devamk

deniers, ont délibéré de advertir Vostre Majesté de tout ce qui en est passe,
remeltant a icelle la résolution a y prendre, et, pour ceste cause, sont eslé
d’advis que ledict Schetz se remboursseroit de quelque change 4 prendre pour
Espaigne : a quoy, par leur advis et me semblant aussi estre raisonnable, me
suis avec culx arrestée, leur ayant donné¢ commission de liquider ce que par
ledict Schelz, a V'occasion que dessus, a esté desbourssé, et d’accorder avece
luy le pris du change pour Espaigne, donnant sur tout advis & Vostre Majesté,
auquel me référeray, sans en dire par ceste davantaige, saulf que prieray i
icelle, puisque ledict Schetz a fait le desbourssement & bonne fin et au prouf-
fit de Vostredicte Majesté, que icelle ne veulle faillir de satisfaire au change
fait a cesle cause.

Combien que Vostre Majesté, par sa lettire du xvue de juillet, fait mention
de m’avoir par autres adverti de sa résolution sur le payement de la vi¢ année
de la pension du duc Erich de Brunzwich, ne I'ay toutesfois sceu trouver en
nulle des autres lettres venans par la mesme despesche : par quoy plaira i
icelle m’en advertir derechicf, afin que sur la sollicitation qu’il fait faire
devers moy je puisse savoir que luy respondre, et semblablement au duc
Adolf de Holstain, qui me fait solliciter par ung sicn gentilhomme pour le
payement-de sa pension de vi™ livres par an, escheunte d’un an, que Vostre
Majesté luy donne.

Quant au conte de Zwarlzembourg, j'ay- fait 'ouverture de ce que Vostre
Majesté m’a escript au conle de Hornes; et ayant esté le tout communicqué a
ung secrétaire dudict conte de Zwartzenbourg eslant icy, furny de la procu-
ration de son maistre, luy ay assigné le payement de ce que Vostre Majesté
a ordonné sur ledict Jeronimo de Curiel, moyennant quittances telles que
Vostredicte Majesté m’escript et restitution de I'obligation de monsicur le duc
de Savoye de 1x™ escuz; lequel Curiel a bien voulu furnir au premier terme
et payement des x™ escuz, mais s’est excusé¢ de faire la promesse pour les
autres deux termes, allégant de n’en avoir commission : par quoy, au regard
que P'ay ainsi dit et mandé audict conle de Zwartzembourg (lequel, estant
obligé en Anvers, s’en désire aussi servir), il plaira & Vostre Majesté ordonner
audict Curiel de faire ladicte promesse, si desji ne I'a fait. Et pour aultant
que touche les mil escuz que Vostre Majesté luy présente de pension, oultre
le traitement de capitaine de sa garde, je luy en ay eseript, comme a fait

aussi ledict conte de Hornes, en conformité de I'intention de Vostre Majesté :
dont ayant de luy responce, en advertiray icclle, comme feray aussi de la
responce du conte Otto de Schouwenbourg, auquel ay escript semblablement,
commie Vostre Majesté pourra entendre par la copic cy-jointe.

Je me gouverneray, a I'endroit du fourier Hannart, suyvant ce que Vostre
Majesté en escript et ordonne, luy donnant six ans de terme pour payer ce
que, & cause de sa responsion, il peult debvoir, moyennant caution ou seureté
du payement pour lors, comme je liens estre lintention de Vostredicle
Majeste.

Pour aultant que touche la requesle de Christoffre de Villey, demandant
argent pour la réparation du chasteau d’Egrimont, je me suis advisée de I'en-
voyer en Bourgoingne, pour estre visitée en la chambre des comptes illec
nouvellement instituée (1), afin qu'ilz prendent information de ce que en cest
endroit sera (rouvé nécessaire el incxcusable, pour aprés y pourveoir aultant
que la courtresse d'argent en laquelle je me retrouve le pourra comporter.

d'ay receu la letire de Vostre Majesté bien favorable pour le seigneur de
Boussu, afin qu'il fust par degh dressé de sa pension; el (rouvant ses longs
services et autres raisons par Vostredicle Majesté alléguées méritans respect,

.me suis informée cn finances s'il y avoit quelque moyen de dresser ledict sei-
gneur de Boussu, fusse sur quelque restat de comple ou extraordinaire ; el
m'ont déclairé les officiers desdieles finances-que, ne sur comptes cloz des

receveurs, ne sur estatz failz avec eulx, n’y a riens bon, et que peu & peu, selon:

les oceurrentes nécessitez du gouverncment ct Estal, tout a esté mengié;
mesmes que la receple de P'espargne, qu'est en effect tout Iextraordinaire
qu’avons par deca, s'est encoires chargée de grande somme courant & fraitz,
dqnt le (résorier de ladicte espargne s'est obligé pour furnir ausdictes néces-
sitez inexcusables : de sorle que non-seulement pour ledict seigneur de Boussu,
.mais pour plusieurs autres querellans payement de pensions et aussi de (railte-
mens, estans de plusieurs anndes en poursuyle, signamment ceulx des con-
saulx servans, n’y a reméde ny espoir; mesmes m'ont dit que d’ores en avant
ne scévent, o trouver mon traittement extraordinaire, que Vostre Majesté m’a

(1) Par des lettres patentes données & Bruxelles le 22 aolit 1562. Cgtte chambre siégeait
& Dale, - '

1564.
16 Octobre

ordonn¢, de xxxun™ livres par an, dont ne suis assignée, comme de I'ordinaire
des xxxvi™ par an, saulf sur la recepte géncralle, en laquelle, pour les causes
susdictes et que tout le demaine est trop chargé, ne se recoit riens. Par quoy
sera bien nécessaire que Vostredicte Majesté, pour le payement de telles
partics de traittemens non assignées et pensions qu'clle entend continuer,
ensemble des autres extraordinaires inexcusables, ordonne quelque somme
compétente chascun an, puisque par decad n’y a moyen d’y povoir furnir.

Jay aussi receu lettres de I'Empercur escriptes a Vostre Majesté, et som-
matoires des resles que les pays de par deca (y comprins Geldres et Utrecht
doibvent pour leur quole et contingent des contributions de I'Empire, montans
3 xvi™ me xxi florins de Rhyn, que sont de xxv patlars par decd : a quoy
aussi, pour la mesme cause susdicte, n’ay sceu satisfaire. Et pour ce que, par
faulte de paycment, le fiscal de la chambre impériale procede contre cesdiels
pays, ou bien contre Vostre Majesté, comme, au (raitté fait avec I'Empire, 'on
entend avoir esté pourparlé et accordé se povoir faire contre les deffaillans,
jusques au ban dudict Empire, sera bien que Vostre Majesté y pourvoye, et
mesmes le plustost qu’il soit possible, affin que, en lajournée prochaine de Aix,
J’aye moyen d’en donner satisfaction a Sa Majesté Impériale.

Lediet fiscal procéde aussi contre aulcuns scigneurs de par dech, sans
prendre regard audict traitté, par lequel iceulx sont comprins soubz la quote
et contribution dé Vostredicte Majesté, dont lesdicts seigneurs se trouvent en
paine, me requérans partant les en vouloir garandir. Et combien que I'on
trouve la poursuyte dudict fiscal bien impertinente et sans fondement contre
iceulx seigneurs, comme n’ayans (en lant que je puis entendre) oncques con-
tribué audict Empire, et, que plus est, exceplez par le susdict traitté et comprins
soubz la contribution généralle que se fait de la part de Vostre Majesté, si est-ce
toutesfoiz que l'office que je pourroye faire faire pour eulx a ladicte chambre
impériale ne sera accepté ne si bien prins qu’il conviendroit, si de ce costel
I'on demeure en faulte de furnir a la quote et contingent & quoy Vostredicte
Majesté est tenue et obligée vers ledict Empire, tant pour cesdicts pays que
pour lesdicts seigneurs, comme vassaulx, membres et subgectz d’iceulx. Par
quoy et que les moyens m’en faillent icy, je supplye trés-humblement Vostre-

. dicte Majesté y vouloir faire pourveoir.

Monseigneur, je supplye le Gréateur donner a Vostredicte Majesté, en toute

prospérité, trés-bonne et longue vye, en me recommandant trés-humblement
a la bonne grice d’icelle. '
De Bruxelles, le xvi® jour d'octobre 1562.

Post data. — Monseigneur, ayant depuis plus prés regardé a ce que
Vostre Majesté m’escript & Pendroit du crédit des ¢™ escuz, m’a semblé, puis-
que icelle m’ordonne de ne m’en servir, saulf en cas d’envahie ou mouvement,
y estant la limitation du temps adjoustée, que, pour non contrevenir auleune-
ment & Pordonnance et intention d'icelle Vostre Majesté, ne doibz faire lever
les deniers, non advenant ladicte envahie ou ledict mouvement durant ce
présent mois d’octobre. A quoy me suis tant plus volonticrs résolue pour ce

que le pris des changes est tant bas cl la Boursse d’Anvers tant estroitte, i

cause de plusieurs levées en icelle faites pour les guerres de France, non-

seulement par Vostre Majesté, mais aussi par nostre sainct-pére le pape, la
républicque de Venize ct autres ayans secouru le roy de France, et peult-estre
aussi de ceulx qu'ont secouru le parti contraire, que ledict change et levée des
deniers fust esté 2 grant intérest de Vostre Majesté. Bien veulx-je adverlir
icelle qu’il ne convient en facon quelconque me laisser despourveuc dudict’
crédit ou dépost, attendu que, nonobstant I'yver aprochant, selon la disposi-

tion du cours de ceste saison, les mesmes raisons militent, et semblables

inconvéniens se peuvent craindre comme auparavant. Par quoy supplye trés-
% icelle continuer ou renouveller

humblement Vostredicte Majesté qu'il plaise ‘
ledicl arédiic Ei ‘6 'Ta commodité le povait porter, je conseilleroye plustost
d’envoyer quelque provision de dela en argent, soit monnoyé ou non mon-
noyé, que seroit plus prouffitable

opération ct efficace, bien entendu

continuer, afin qu’il serve pour contre-
dant ladicte provision.

2 Vostredicte Majesté et de plus grande
que cependant ledict crédit ne sc laisse de
garde ct respect seulement, en alten-

1562
16 Qetonre.




